
Orientering om arbeidet med i Oppreisningsordninga for tidlegare 
barnevernsbarn i Møre og Romsdal for 2017 
 
På samarbeidsmøte mellom deltakarane i oppreisningsordninga den 25.02.2016, var det semje om at 
sekretariatet skulle sende ut ei orientering om arbeidet i Oppreisningsordninga på slutten av kvart 
kalenderår. 
 
Oppreisningsordninga for tidlegare barnevernsbarn blei kunngjort med verknad frå 01.04.2016, slik at 
fristen for å søke oppreisning er 01.04.2018. I 2016 tok ordninga som kjent imot 19 søknadar om 
oppreisning frå personar som då dei var barn eller unge blei plassert på barneheim eller ved 
spesialskole. Til saman 11 av desse søknadane blei ferdigbehandla av Oppreisningsutvalet i 2016.  
 
I 2017 har ein motteke 8 nye søknadar om oppreisningar. Tre av søkarane har møtt ved sekretariatet 
for å få hjelp med utfylling av søknadsskjema. Oppreisningsutvalet har hatt fem møter og 
ferdigbehandla 13 søknadar i 2017. I ei sak vart det sett fram krav om ny behandling etter § 5, 7. 
ledd i vedtekta, på grunn av usemje om tolkinga av avkortingsregelen i vedtekta § 7. Denne saka er 
no til behandling hjå Sivilombudsmannen. 
 
Søknadane gjeld samla sett plassering gjort av følgande deltakarkommunar (talet på søknadar i 
parentes): 
Fræna (1), Gjemnes (1), Haram (1), Herøy (1), Sula (1), Sunndal (3), Sykkylven (2), Tingvoll (2), 
Ulstein (3), Vanylven (1), Volda (1), Ålesund (8) og Molde (2). 
 
Søknadane gjeld totalt 13 plasseringar på spesialskolar og 14 på barneheimar, der 13 gjeld opphald 
på barneheimar i Møre og Romsdal. Hovudtyngda av plasseringane skjedde på 1950 og -60-talet. 
Gjennomsnittsalderen for søkjarane er 56 år. Av dei til saman 27 søkarane, er 12 kvinner og 15 
menn. 
 
I 2017 er det løyvd til saman 3 075 000 kroner i oppreisning som har kome til utbetaling frå dei 
ansvarlege kommunar med 2 687 500 kroner. Når det gjeld differansen mellom tilkjent og utbetalt 
pengesum, viser ein til avkortingsregelen i § 7 i vedtekta som fastset at det skal gjerast frådrag for 
erstatning/oppreisning ytt frå anna offentleg oppreisningsordning. Gjennomsnittlig tildelt beløp i 
utvalet utgjer då kroner 256 250 kroner, mens gjennomsnittleg oppreisningssum til utbetaling frå dei 
aktuelle kommunane er 223 958 kroner. Ein søknad blei avslått i 2017, då det ikkje var dokumentert 
omsorgssvikt. 
 
I samband med at fylkestinget etablerte ei oppreisningsordning for barn som fekk behandling for 
tuberkulose på sjukehus, har Møre og Romsdal fylkeskommune kjøpt tenester frå 
oppreisningsordninga for barnevernsbarn tilsvarande 30 prosent av samla utgifter til administrasjon 
av barnevernsordninga. 
 
I byrjinga av oktober månad 2017 blei Oppreisningsordninga utlyst på nytt i aviser og på nett. 

Frå sekretariatet si side vil ein nytte høvet til å takke for godt samarbeid med kommunane i året som 
gjekk. 
 
 
 
 

 
 
 

Med helsing 
 
 
 
Åge Brekk 
sekretariatsleiar 

  

  

    
    


